
Мақсаты: Оқушылардың көркем әдебиетке деген қызығушылығын дамыту.

Міндеті: 1. Бердібек Соқпақбаевтың шығармашылығымен таныстыру.

                2. Оқушылардың ойлау қабілеттерін көркем жеткізе білу дағдыларын дамыту.

                3. Елжандылыққа тәрбиелеу.

Әдісі:     Оқу мен жазу арқылы сын тұрғысынан ойлау технологиясының стратегиялары, пікір-алмасу, әңгімелесу, түсіндіру.

Көрнекіліктері: Слайд, кітап көрмесі, «Менің атым Қожа» фильмінен үзінді көрсету,  түрлі-түсті карточкалар.

Кітапханашы: Сәлеметсіздерме, оқушылар! Бүгінгі кітапханалық шарамыз көрнекті жазушы, балалар әдебиетінің классигі Бердібек Соқпақбаевтың шығармашылығына арналады.  

Өтілу барысы:

Оқушыларды топқа бөлу. 

Кітапханашы: Балалар, сайысымызды бастамас бұрын,  алдымен мына қораптан карточка таңдап алуларыңды сұраймын. Енді қолдарыңдағы жұлдызшалардың түсіне қарай топтасып отырыңдар. Өте жақсы. ( оқушылар қызыл, сары, көк түсті  жұлдызша карточкаларды  таңдай отырып,  осы түстер бойынша үш топқа қайтадан топтасып отырады ) 2 минут.   

Кітапханашы:  Балалар, қазанның 25 жұлдызында жазушының туғанына 95 жыл болды. Қазір жазушының өмір жолын, шығармашылығын есімізге түсірейік. Барлығымыз назарымызды тақтаға аударамыз.

1-ші слайд: 1-ші оқушы тақтадан жазушының өмірбаянын оқиды. 1 минут.

2-ші слайд: 2-ші оқушы шығармашылығы туралы оқиды. 1 минут.

Кітапханашы: Ал енді балалар, бүгінгі пікір-сайысымыз жазушының «Менің атым Қожа» повесі бойынша өтеді. 1963 жылы “Қазақфильм” киностудиясы осы повесть бойынша сценарий жазып, көркем фильм түсірді.  

II. Қызығушылықты ояту.

Кітапханашы: Балалар, «Менің атым Қожа» фильмінен үзінді көрейік. /5 минут/ Ал енді балалар, мына сөздер кімге арналған?    

Кітапханашы: Ия, балалар Қожаға арналған.  Олай болса Қожа туралы ой қозғайық. Ассоциация 

а)Оқушыларға дайын қағаз беріледі.

ә) Оқушылар тақырып бойынша өз білгендерін жазады.

б) Топпен жұмыс істеледі.

Кітапханашы: Балалар, ешкім бос отырмайды, ізденіп, жұмыс жасаймыз. 
Топ мүшелері ойларын қорыту үшін, уақыт ескертіледі. Одан кейін әр топтың бір оқушысы орнынан тұрып, өз жазғандарын оқиды. Шығармаға толық түсінік беріледі. 

1 топ:  Қожа - кім? 2- топ: Қожа – Қандай? 3-топ:  Қожа – не істеді?

III. Кітаппен жұмыс. «Менің атым Қожа» повесінің бірінші тарауынан үзінді оқу.

IУ. Ой-толғаныс.

Кітапханашы:  Балалар, енді осы шығарма бойынша пікір алмасайық. Назарымыз тақтада. Слайд бойынша сұрақтар.

       1. «Менің атым Қожа» повесінің басты кейіпкерлері кімдер?
       2. Оқиға желісі қай кездерде болған?
       3. «Түбінде адам болатын бала» деген кімнің сөзі?
       4. Қожа неліктен Сұлтанмен достасады?
       5. Жанар неліктен Қожаны қорғаштайды? 
       6. Қазіргі уақытта сендердің араларыңда  Қожа, Жантас сияқты балалар  бар     ма, бар  болса ондай балаларға қандай кеңес берер едіңдер?
       7. Қожаның анасымен, ұстазымен қарым-қатынасы жайлы не ойлайсың?
       8. Қожаның дұрыс жолға түсуіне қандай оқиғалар әсер етті?
       9. Қожаның шын есімі қалай аталады? Сендердің өз есімдерің өздеріңе ұнай ма?
      10. «Құпия кеңес». Қожаның өзіне есеп беруі. Балалар, сендер өз қателіктеріңді мойындап, өздеріңе есеп бере аласыңдар ма?
      11.  «Менің атым Қожа» повесін толығымен оқыдыңдар ма? 
      12. Сол кездегі мектеп өмірі мен қазіргі мектеп өмірінің айырмашылығы бар ма, қалай ойлайсыңдар?
VI. Синквейн (5 жолдан тұратын қорытындылау тақпағы). Тақырыпты    түйіндеп айту, терең ойды, сезімді қысқа сөзбен қамту. (5 минут)

1-топ: Қожа

2-топ: Мектеп

3-топ: Кітап

Топтар бір-бірінің шығарған өлеңдерін тыңдайды.
Рефлексия: Оқушылар есімдерін жазып, бір-біріне жазбаша тақырып бойынша сұрақтар жазып, қорапқа салады, сосын қайтадан алып бір-біріне жауап береді.
VII. Қорытынды.

Кітапханашы: Балалар, осымен әдеби пікір-сайысымыз өз мәресіне жетті.   Кітапханада келесі кездескенше, хош, сау болыңдар. 

       Кітапханашы: Республика көлемінде танымал Ертіс жерінің тумасы, ақын, жазушы   Мүбәрак   Жаманбалиновтың 95 жылдығына орай    «Жырлаймын сені, туғн өлкем» атты әдеби кешке қош келдіңіздер.

       Ақынның балалық та, жастық та шағы қазақ елінің басына не бір нәубет төнген жылдарға тұспа-тұс келген, Мүбәрак аатамыз 1924 жылы Павлодар облысы Железинка ауданының Тәттімбет ауылының тумасы болғанымен, балалық және жастық шағы аштықтың зардабынан босып көшкен ата-анасымен бірге 1931 жылы Новосібір облысына көшіп кетеді. «1934-1937 жылдар аралығында семьямыз Қазақстанға көшіп келіп, қайтадан Сибирьге қоныс аударды. Қазақ мектебінде мен екі-ақ жыл оқыдым. Бірақ әкем – Кәрім икемді жан еді. Маған тақпақтарды көп жаттататын, өлең жазудың құпиясын да үйреткен. Көбінесе арнайы тақырып беріп, өлең жаздырып, тыңдауды ұнататын», - деп жазады ақын Мүбәрак Жаманбалинов. Ауданда 8 класты бітіріп, 1939 - 1941 жылдары орта ауылшаруашылық Ординск мектебінде оқыды. Машина трактор станциясында учаскелік агроном болып жұмыс істеді. 
         1958 - 1990 жылдары ақын Павлодар облыстық «Қызыл Ту» газетінің Ертіс, Краснокутск, Железинка ауданыңдағы меншікті тілшісі қызметін атқарды. Газеттің беттерінде облыстың өркендеуі үшін, ана тіліміздің өзекті мәселелері, тіл туралы ой-түйіндер, мектеп проблемаларын, халықты толғандыратын мәселелерді көтеріп, шешімін таппай жатқан проблемаларды жазады. 
 Бір тамыры тереңдегі ауыз әдебиетінде жатқан, бір тамыры бүгінгі балалар әдебиетінен нәр тартқан Мүбәрак Жаманбалиновтың өлеңдері бұл күндегі балалардың аузында, оқулықтардың бетінде. М. Жаманбалинов көркем әдебиетпен елуінші жылдардың бас кезінде әуестене бастады. 1953 жылы «Қазақстан пионері» газеті мен «Пионер» журналына алғашқы өлеңдері жарық көрді. 
          Ақынның таңдамалы өлеңдерінің бір томдығы алғаш рет 1974 жылы «Балғын гүлдей балақан» деген атпен балаларға арналған өлеңдерінің таңдамалары жарыққа шықты. Бұл кітапта тұңғыш өлеңдер жинақтары енгізілген. Мысалы: «Айна бұлақ» (1956 ж), «Сәлем» (1962 ж),  «Ертіс лебі» (1963 ж),  «Кішкене достарға» (1965 ж), «Менің інім» (1970 ж), «Батыр ұстаз» (1972 ж). М. Жаманбалиновтың өлеңдері табиғатқа, жыл мезгілдеріне, анасына, ұстазына, оқуға байланысты болып жазылған. Ақынның өлеңдері қырғыз, түркімен, өзбек, латыш тілдеріне аударылған. 
Балалар, Мүбәрак Жаманбалиновтың «Жауқазын» атты таңдамалылар жинағына өлеңдер, поэмалар, ертегі-аңыздар, мысалдар, жұмбақтар, жаңылпаштар енгізілді.

Ортаға Мүбарак атамыздың туған жер, табиғатқа арналған өлеңдерін оқуға 5 «Ә» сынып оқушылары Касмакаева Ламира, Жұмабаева Адина, Бектасова Азиза, Болат Аруна, Ахметов Даниалды шақырамыз («Туған жер», «Тырналар», «Алғашқы қар», «Қарлығаш», «Шеберін-ай аяздың»)
2 – жүргізуші: 

«Батыр ұстаз» поэмасы Кеңес Одағының батыры Серікбай Мүткеновке арналған. Поэмада Серікбай мұғалімнің Отан соғысы кезіндегі жан қиярлық ерлігі, елге деген сүйіспеншілігі шабытпен жырланады. Бала жанын тербетіп, батырлықпен бауырлыққа шақырады. Бұл поэма әкелер қаһармандығын ардақтай жалғастыруға шақырар шығарма. 

 (  «Батыр ұстаз» поэмасынан үзінді.)

1 – жүргізуші: 

Қарапайым, сабырлы, ақкөңіл, жеке басының кісілігімен, жүрек жылуымен төңірегін нұрға бөлеген ардақты азамат – ақын Мүбәрак Кәрімұлы Жаманбалинов еңбегі лайықты бағаланған. 1958 жылы КСРО Журналистер одағының, 1970 жылы КСРО Жазушылар одағының мүшелігіне қабылданды. 1987 жылы Қазақстан Республикасына еңбек сіңірген мәдениет қызметкері құрметті атағына ие болды. 

2 – жүргізуші: 

«Жырлаймын сені, туғн өлкем»

атты әдеби кешті викториналық сұрақтармен жалғасады.

Қорытынды: Сұрақтар. Рефлексия. Оқушылар өткізілген іс-шара бойынша сұрақтарға жауап беріп, түрлі смайликтермен көңіл күйлерін білдіреді. 

1. Ақын М. Жаманбалинов қай жылы, қай жерде дүниеге келген? 

2. Мүбәрак Жаманбалиновтың балаларға арнап жазған шығармаларын білесіздер?

3. Жазушының «Айнабұлақ» кітабы қай жылы жарық көрді? 
4. М. Жаманбалиновтың тұңғыш өлеңдері қандай газет, журналға шықты?  

5. 1939 – 1941 жылдары қай мектепте оқыды?

6. Жазушының балаларға арналған поэмаларын атаңыздар.

7. Ақынның «Балғын гүлдей балақай» атты бір томдық таңдамалы өлеңдері қай жылы жарық көрді?

8. Қай жылы М. Жаманбалинов КСРО Журналистер одағының атағына ие болды?

9. «Ертісім - менің ауданым» әнінің сөзін кім жазды?
         Кітапханашы: Осымен, Мүбарак Жаманбалиновтың шығармашылығына арналған әдеби кешіміз өз мәресіне жетті. Кітапханада келесі кездескенше қош-сау болыңдар. 
1 топ:  Қожа - кім?


 2- топ: Қожа – Қандай? 3-топ:  Қожа – не істеді?











